ZAKON O IZMJENAMA | DOPUNAMA ZAKONA O HRANI

Clan 1.

U Zakonu o hrani ("Sluzbeni glasnik BiH", broj: 50/04) u ¢lanu 69. u stavu 1. tacki c) iza broja ,18.“
dodaju se rijeci ,tacke a) i c)“. Ostali dio teksta se nastavlja.

U istom ¢lanu dodaju se novi stavovi 4. i 5. koji glase:

4. Nov¢anom kaznom od 2.500 KM do 5.500 KM kaznice se za prekrsaj pravno lice ako pusta na
trziSte hranu neodgovarajuca kvaliteta iz ¢lana 18. tacka b) ovog zakona.

5. Za prekrsaj iz stava 4. ovog ¢lana kaznice se i odgovorno lice u pravnom licu novéanom kaznom
od 500 KM do 1.000 KM.

Clan 2.

Ovaj zakon stupa na snagu osmog dana od dana objavljivanja u Sluzbenom glasniku BiH.



OBRAZLOZENJE
| USTAVNI OSNOV

Ustavni osnov za donosSenje Zakona o izmjenama i dopunama zakona hrani sadrzan je u ¢lanu
IV.4.a) Ustava Bosne i Hercegovine.

Il RAZLOZI ZA DONOSENJE ZAKONA

Odredbe Zakona o hrani ("Sluzbeni glasnik BiH", broj: 50/04) nisu uskladene sa odredbama
Zakona o zastiti potrosaca ("Sluzbeni glasnik BiH", broj: 25/06 i 88/15). Regulisuci istu materiju
Zakon o hrani i Zakon o zastiti potroSaca imaju razli¢ite kaznene odredbe. Time se ostavlja
mogucénost inspekcijskim organima da traze mito od objekta inspekcijskog nadzora da bi
primijenili za njega Zakon sa blazim kaznenim odredbama. Naprimjer, Zakonom o hrani BiH
predvidene su daleko vece novcane kazne od novcanih kazni za isti prekrsaj koje su utvrdene u
Zakonu o zastiti potroSaca (npr. deklaracija na proizvodu ne sadrzi sve elemente). U takvom
slucaju, inspektor moze da bira po kojem ¢e propisu kazniti subjekta nadzora, a takva diskrecija
ostavlja prostora za koruptivne radnje.

Naime, ¢lanom 18. Zakona o hrani propisano je da se hranom neodgovarajuca kvaliteta smatra:
a) hrana koja ne zadovoljava propisane standarde kvaliteta,

b) nepotpuno, neodgovarajuce ili nepropisno deklarisana hrana,

c) neovlas¢ena upotreba tudeg robnog pecata, imena firme i oznake.

Clanom 69. tacka c) Zakona o hrani propisana je novéana kazna u iznosu od 25.000 KM do
100.000 KM za prekrsaj za pravno lice ako pusta na trziste hranu neodgovarajucéa kvaliteta iz ¢lana
18. ovog zakona. Dakle, za sva tri slucaja iz ¢lana 18. propisana je ista kazna.

U ¢lanu 126. stavu 1. tacki I) Zakona o zastiti potrosaca u BiH propisana je nov¢ana kazna u iznosu
od 2.500 KM do 5.500 KM za prekrsaj trgovac ako proizvod nema deklaraciju, i ako ona ne sadrzi
propisane podatke. Clanom 128. stav 1. tacka a) propisano je da ée se novéanom kaznom u iznosu
od 2.500 KM do 5.500 KM kazniti dobavljac koji stavi proizvod u prodaju sa deklaracijom koja ne
sadrzi podatke propisane zakonom i podzakonskim aktima.



Obzirom na navedeno, neophodno je izmijeniti Zakon o hrani, a razloge za to navest ¢emo u
nastavku:

- U Drzavnom godisnjem programu za zastitu potrosaca u BiH za 2018. godinu (,Sluzbeni
glasnik BiH", broj: 53/18), koji donosi Vije¢e ministara BiH propisano je da je Zakon o
zastiti potrosaca opéi propis na podrucju zastite potrosaca, odnosno propis kojim je
utvrden okvir sistema zasStite potrosaca. Pored Zakona o zastiti potroSaca u Bosni i

Hercegovini postoji jos Citav niz propisa koji su vezani za oblast zastite potrosaca, a koji bi

se mogli grupisati prema sektorskom principu. Interesi potrosaca Stite se joS i nizom

drugih propisa koji pravno ureduju razli¢ita prava potrosaca kao Sto su: propisi iz oblasti

hrane, entitetski zakoni o trgovini, itd. Shodno navedenom, svi propisi iz ove oblasti

moraju biti uskladeni sa op¢im propisom na podrucju zastite potrosaca.

- U lanu 1. stav 2. Zakona o zastiti potrosaca propisano je da se na odnose i slucajeve iz
oblasti zastite potrosaca koji nisu regulisani ovim zakonom primjenjuju odredbe Zakona
o hrani ("Sluzbeni glasnik BiH", broj 50/04), Zakona o opstoj bezbjednosti proizvoda
("Sluzbeni glasnik BiH", broj 45/04) te odgovarajuce odredbe zakona kojima se ureduju
obligacioni odnosi u Bosni i Hercegovini. Shodno tome, Zakon o hrani ne moze drugacije
propisati kaznu za nesto Sto je vec propisano i uredeno Zakonom o zastiti potrosaca i
njegove odredbe moraju biti uskladene sa Zakonom o zastiti potrosaca.

- Sprijecit ¢e se moguénost da inspektori odlucuju koji zakon ¢e primjeniti i da li ée
primjeniti vecu ili manju kaznu.

- Nelogi¢no je da Zakon o hrani ne pravi razliku izmedu hrane koja ne zadovoljava propisane
standarde kvaliteta, nepotpuno, neodgovarajuce ili nepropisno deklarisane hrane i
neovlaséene upotrebe tudeg robnog pecata, imena firme i oznake i da za sva tri slucaja
propisuje istu kaznu. Mislimo da se ne mozZe poistovjetiti hrana koja ne zadovoljava
propisane standarde kvaliteta i hrana koja ima nepotpunu deklaraciju. U prvom slucaju
kazna mora biti mnogo vedéa.

11l OBRAZLOZENJE POJEDINIH ODREDBI

Clanom 1. predloZena je izmjena ¢lana 69. stav 1. na nacin da se u tacki c) precizira da se nov¢ana
kazna odnosi na slucajeve iz ¢lana 18. tacaka a) i c) (hrana koja ne zadovoljava propisane
standarde kvaliteta i neovlas¢ena upotreba tudeg robnog pecata, imena firme i oznake).

Takoder, predlozeno je da se dodaju novi stavovi 4. i 5. Novim stavom 4. propisuje se kazna za
pravno lice koje pusta na trziSte hranu neodgovarajuceg kvaliteta iz ¢lana 18. tacka b) ovog
zakona (nepotpuno, neodgovarajuce ili nepropisno deklarisana hrana) i propisuje se da kazna za
taj prekrsaj iznosi od 2.500 KM do 5.500 KM.



Novim stavom 5. propisuje se da ce se za prekrsaje iz stava 4. kazniti i odgovorno lice u pravhom
licu novéanom kaznom od 500 KM do 1.000 KM. Na ovaj nacin ée se izvrsiti uskladivanje sa
Zakonom o zastiti potrosaca.

Clanom 2. definirano je stupanje na snagu ovog zakona.

IV FINANSIJSKA SREDSTVA

Za provodenje ovog zakona nije potrebno izdvojiti posebna sredstva u BudzZetu BiH.



